
 1 

 
SIUMUT INATSISARTUNI ILAASORTAATITAT 

 
 

Ulloq 30. juli 2012 

 

Inatsisartut suleriaasianni § 37 naapertorlugu Naalakkersuisunut apeqqut imaattoq matumuuna 

saqqummiuppara: 

 

Naalakkersuisunut apeqqut: 

 

Maniitsup napparsimmaviani kina imlt. kikkut pissutsinut oqartussaasuuppat? 

 

Maniitsup napparsimmaviani nakorsat marluinnaanissaat kiap / kikkut aalajangerpaat? 

 

Maniitsup napparsimmaviani nakorsat marluinnanngornissaannut aalajangerneq qanga 

pisimava, aamma suut tunngavilersuutaappat? 

 

Maniitsumi napparsimmaveqarfimmi nakorsat marluinnanngornissaannut aalajangiineq 

ataavartumik “aaqqiineruva”? Imaluunniit piffissami qanittumi amerleqqikkumaarpat? 

(Inatsisartuni ilaasortaq Karl Lyberth, Siumut) 

 

Tunngavilersuut: 

Maniitsup napparsimmaviani nakorsat marluinnanngornerisa kingunerisaanik Maniitsumi 

nakorsiarniarluni pissutsit sutigut tamatigut assut ajorseriarsimapput. Nakorsiat soorunami 

pissuteqavillutik saaffiginnittut sivisuumik, ilaatigut sapaatip akunneri pingasut angullugit 

utaqqisariaqartalersimapput. 

Nakorsat ulapippallaalernermik kingunerisaanik nakorsiartunik qarsupittumik misissuisarnissaat 

aamma ernumassutaalluarsinnaammat paaserusunnarpoq allannguineq tamanna qanga 

pisimanersoq, suut tunngavigineqarsimanersut, ataavaartumik ingerlassanersoq, kukkullu taamatut 

aalajangiisimanersut. 

 

Kissaatigaara apeqquteqaatikka ullut suliffiusut qulit iluanni akineqareersimanissaat. 

 


